
CV e shkurtër 

Akademik shqiptar dhe një nga personalitetet më të shquara të shkencës mbarëshqiptare në bujqësi 
dhe hortikulturë. Karakteristikë është qasja ndërdisiplinore, ku ndërthuren hortikultura, shkencat e 
bimëve, shkencat e tokës, mjedisi dhe siguria ushqimore. Spikatin studimet mbi prodhimin e 
qëndrueshëm, teknologjitë e mjediseve të mbrojtura, kultivimi pa tokë, cilësia e prodhimit dhe ndikimi 
i ndryshimeve klimatike. Rezultatet e kërkimeve shkencore të tij kanë ndikuar në zhvillimin e 
koncepteve bashkëkohore të hortikulturës dhe forcimin e bashkëpunimit shkencor ndërkombëtar, duke 
e bërë atë një nga figurat më të njohura të shkencës shqiptare dhe evropiane. 

Kreu studimet e larta në Institutin e Lartë Bujqësor, sot Universiteti Bujqësor i Tiranës. Pas diplomimit 
punoi si agronom, ndërsa nga viti 1984 deri në vitin 1991 punoi si bashkëpunëtor shkencor dhe më pas 
drejtues i sektorit shkencor të kulturave gjethore dhe bostanore në Institutin e Perimeve dhe Patates. 
Në fillim të viteve '90 vijoi karrierën shkencore në Gjermani. Gradën Doktor i Shkencave e mori në 
Universitetin Teknik të Mynihut. Në vitin 2006 mbrojti habilitacionin në Universitetin Humboldt të 
Berlinit, shkalla më e lartë e kualifikimit akademik në sistemin universitar gjerman. Më pas u kualifikua 
si Docent (Venia Legendi) dhe Profesor në Universitetin e Bonit, ndërsa titullin Profesor e mban edhe 
nga Universiteti Bujqësor i Tiranës. Courtesy Associate Professor në Universitetin e Floridës (2004), 
Research Scholar dhe drejtues i grupit kërkimor për substratet bimore në Virginia Polytechnic Institute 
and State University (Virginia Tech) (2007) dhe María Zambrano – fellow i Universitetit Politeknik të 
Kartagjenës, Spanjë (2024). Krahas veprimtarisë universitare, ka pasur funksione në administratën e 
lartë shtetërore të Gjermanisë, përfshirë Ministrinë Federale të Ushqimit dhe Bujqësisë.  

Është President i Unionit të Akademive Evropiane për Shkencat e Aplikuara të Bujqësisë, Ushqimit dhe 
Natyrës (UEAA, 2026–2028). Brenda Shoqatës Ndërkombëtare të Shkencave të Hortikulturës (ISHS), 
drejton që nga viti 2026 Seksionin për Prodhimin në Mjedise të Mbrojtura dhe Indoor Farming. Që nga 
viti 2023, është Ekspert për Green Agriculture për Evropën dhe Azinë Qendrore pranë FAO.  

Akad. Gruda është bashkautor i rreth 500 botimeve shkencore, ndër të cilat rreth 250 artikuj janë të 
indeksuar në Scopus. Emri i tij përfshihet që nga fillimi i vlerësimeve në renditjen ndërkombëtare 
"World's Top 2% Scientists", nga Universiteti i Stanfordit. Është Kryeredaktor i revistës International 
Journal of Vegetable Science (Taylor & Francis), Kryeredaktor i Encyclopedia of Vegetable Science 
(Elsevier), Executive Section Editor i revistës Horticulturae dhe Associate Editor i Scientia Horticulturae, 
Agronomy etj.. 

Për kontributin e tij shkencor dhe akademik është nderuar me një numër të lartë çmimesh dhe 
vlerësimesh kombëtare e ndërkombëtare. Në vitin 2003 fitoi çmimin "Dr. Heinrich Baur" të Universitetit 
Teknik të Mynihut, Gjermani, për arritje të shquara në kërkimin shkencor; në vitin 2017 u nderua nga 



Akademia e Shkencave e Shqipërisë me Çmimin Kombëtar të Shkencave "Petrit Radovicka" (2017), 
ndërsa në vitin 2023, 2025, 2026 u vlerësua me Medaljen e Shoqatës Ndërkombëtare të Shkencave të 
Shkencës së Hortikulturës për kontribute në zhvillimin e hortikulturës dhe bashkëpunimit shkencor 
ndërkombëtar. Më pas u nderua me Anëtarësimin e Nderit nga ISHS-së (2026), një nga vlerësimet më 
të larta të kësaj organizate. Në vitet 2020 dhe 2025, Akademia Kineze e Shkencave e përzgjodhi si 
Shkencëtar të Shquar, ndërsa në vitin 2024 u përzgjodh Investigador Distinguido nga Universiteti 
Politeknik i Kartagjenës në Spanjë. Në vitin 2021 u zgjodh anëtar korrespondent i Accademia dei 
Georgofili në Itali, akademia më e vjetër për bujqësinë, mjedisin dhe ushqimin, si edhe anëtar nderi i 
Akademisë Rumune të Shkencave Bujqësore dhe Pyjore "Gheorghe Ionescu-Șișești", ndërsa në vitin 
2025 anëtar i jashtëm i Akademisë Lituaneze të Shkencave. Është anëtar i Akademisë së Shkencave të 
Shqipërisë që nga viti 2008.  

